
Dzina rangu naifwa Kazungu. Nina nguwo mbisha 

za sikuli. Ninasikira raha sana. Namuza musenangu 

Kazee kwa noni kenda sikuli.

Kazee akiamba elimu si muhimu kwa vizho kahana 

umuhimu wa kwenda sikuli.

Namwambira Kazee kukala elimu ni muhimu na ni 

mbidzo. Inasaidhiya ahoho kushoma maut’u masha.

Kazee akiamba anahenda kazi kahiza minda ya 

at’u na kupata p’esa. Anadima kugula chochosi 

ahendzacho.

4

Giryama Level 3 Book 4.indd   4 11/4/2021   5:21:00 PM



Namuza kala manamuriha p’esa nyingahi.

Kazee akimba, “Sinyinji bule, ela nadima kugula 

vit’u nimalazho.”

Nikimwambira kalaho ana kishomo, mangemuriha 

p’esa nyinji na kidza angemanya manji.

Kazee akikubali na kuamba kukala kalaho angekala 

na elimu, angerifwa nyinji. 

Nikimuza kala were anamanya kukala ni makosa 

ahoho a sikuli kuhenda kazi.

Kazee wadangana zhomu. k’amanyire kukala ni 

makosa kwa ahoho a sikuli kuhenda kazi.

Kazee akinishukuru sana. Akiahidhi kwenda gula 

unifomu ya sikuli.

Nirihokala nadzithayarisha kwenda sikuli. Kazee 

wakudza mudzini. Naye were ana nguwo mbisha 

za sikuli. Nasikira raha sana. Bai fukigwirana na 

fuchenda sikuli hosini.

